
Met die einde van die jaar wat vinnig nader kom, vertrou ons dat u en u geliefdes ŉ rustige 
en geseënde Kersfees en feesseisoen sal hê en veilig sal terugkeer in 2026. 

Neem asseblief kennis dat die SAWPA kantore gesluit sal wees van Maandag die                   

15
de
 Desember 2025 tot en met Dinsdag die 13

de
 Januarie 2026. 

 

REGISTRASIES VAN PLAAGBEHEERBEAMPTES 
Dit is bykans ŉ jaar sedert daar begin is met die proses om Plaagbeheerbeamptes ingevolge die 
Plaagbeheerbeampte Regulasies van Wet 36 van 1947 van die Departement Landbou te registreer. Ons 
rapporteer graag dat die eindstreep in sig is, met 92% van SAWPA lede aanlegte wat geregistreerde PBB’s 
het onder wie se supervisie houtbehandeling met verduursamingsmiddels wettiglik kan geskied. Ons glo 
dat die oorblywende 8% van SAWPA lede aanlegte se registrasies binnekort ook afgehandel sal wees.        

STANDAARDE ONTWIKKELINGS NUUS 
Die aangehegte Konsep Suid Afrikaanse Standaard, SANS 10324 Ed2, Inspection and supplemental 
treatment of treated wooden poles used in ground contact, is op 21 November 2025 gepubliseer vir ŉ 60-
dae publieke kommentaar periode  wat op 20 Januarie 2026 sluit.  
 
Die volgende gewysigde standaarde is deur die SABS goedgekeur en in staatskennisgewing Nr. 3600 van 14 
November 2025 gepubliseer: 

- SANS 441:2025 Ed1.03, Timber preservative – Mixtures of azoles and permethrins 
- SANS 506:2025 Ed 1.3, Timber Preservative – Alkaline-copper-quaternary type 

Die standaarde is gewysig t.o.v. ŉ normatiewe verwysing wat handel oor die vervoer van gevaarlike goedere 
en verpakking.  

Die volgende hersiene standaarde is ook deur die SABS goedgekeur maar die amptelike kennisgewing is nog 
nie gepubliseer nie: 

- SANS 457-3:2025 Ed 9, Wooden poles, droppers and guardrail posts – Part 3: Hardwood species 
- SANS 754:2025 Ed 7, Eucalyptus poles, cross-arms and spacers for power distribution and 

communications systems 

Die hersiening van die standaarde het al in 2021 begin, maar a.g.v. vertragings veroorsaak deur 
onderskeidelik interne SABS proses- en kubersekuriteitprobleme, is dit eers onlangs voltooi. In lyn met ŉ 
besluit wat in 2017 geneem is deur die SAWPA Uitvoerendekomitee, sal nuut gepubliseerde standaarde 
aan lede verskaf word d.m.v. n lisensieooreenkoms tussen SAWPA en die SABS, en volgens elke lid se bestek 
van produksertifisering.  

Vriendelike groete 

 

SAWPA aanvaar nie verantwoordelikheid vir enige derdeparty stellings wat in die nuusbrief gemaak word nie.  

